
ལྷལྷ་་སའིསའི་་ཉིནཉིན་་རེའིརེའི་་ཚགསཚགས་་པརཔར་་ཁངཁང་་ནསནས་་བཏོནབཏོན།། སྦྲགསྦྲག་་ཨངཨང་།་། 6767——3737 པརཔར་་ངོསངོས་་འདིའིའདིའི་་འགནའགན་་འཁུརའཁུར་་རྩོམརྩོམ་་སྒྲིགསྒྲིག་་པཔ།། ཕུརཕུར་་སྒྲོནསྒྲོན།།

ལྷ་ས་གྲོང་ཁྱེར་སྙེ་མོ་རྫོང་ཐོན་པ་གྲོང་རྡལ་གྱིས་རང་
ངོས་ཀྱི་དགེ་མཚན་དང་ཁྱད་དུ་འཕགས་པའི་ཁྱད་ཆོས་ལ་
བརྟེན་ནས་ལྷ་ས་གྲོང་ཁྱེར་གྱི་ཡུན་རིང་བདེ་འཁོད་དང་
སྤུས་ཚད་མཐོ་བའི་འཕེལ་རྒྱས་ཀྱི་སྔོན་ཐོན་མཉམ་སྡེབ་ཀྱི་
གཟི་བརྗིད་མཚན་སྙན་ཐོབ་ཡོད་ཅིང་། གཟི་བརྗིད་
མཚན་སྙན་དེའི་རྒྱབ་ཏུ་ཐོན་པ་གྲོང་རྡལ་གྱིས་ཏང་འཛུགས་
སྐྱོང་གི་སྣེ་ཁྲིད་དང་། བཅའ་ཁྲིམས་ཁྱབ་གདལ་དང་དྲིལ་
བསྒྲགས། ཉེན་ཁ་སེལ་བ། བཅའ་ཁྲིམས་ཞབས་ཞུ་
སོགས་ཕྱོགས་མང་པོའི་ཐད་འབད་བརྩོན་ལྷོད་མེད་བྱས་
པར་བརྟེན་གྲུབ་འབྲས་མངོན་གསལ་དོད་པོ་ཐོབ་ཡོད།

ཏང་འཛུགས་སྐྱོང་གིས་སྣེ་ཁྲིད་བྱེད་པ་ནི་ཐོན་པ་
གྲོང་རྡལ་བརྟན་པོའི་ངང་མདུན་སྐྱོད་བྱེད་པའི་ཚད་འཛིན་
ས་ལྟ་བུ་ཞིག་ཏུ་གྱུར་ཡོད། ཐོན་པ་གྲོང་རྡལ་གྱི་ཏང་ཨུད་
དང་སྲིད་གཞུང་གིས་ཏང་འཛུགས་སྐྱོང་གི་འདུ་ཤེས་མཐའ་
འཁྱོངས་བྱས་ཏེ་དཔུང་ཁག་འཛུགས་སྐྱོང་དང་།

（པར་ངོས་གཉིས་པར་གཟིགས）

ཐོན་པ་གྲོང་རྡལ་གྱིས་ཏང་འཛུགས་སྐྱོང་དང་ཁྲིམས་སྐྱོང་ཟུང་འབྲེལ་
བྱས་ཏེ་གཞི་རིམ་བཅོས་སྐྱོང་གི་ཐབས་ལམ་གསར་པ་བཏོད་པ།

པར་འདི་ནི་ཐོན་པ་གྲོང་རྡལ་གྱི་དུས་བདེའི་ཁྲིམས་སྐྱོང་ལས་དོན་
པས་ཞིང་ཁའི་མུ་ཁར་གྲོང་མིར་ཁྲིམས་སྐྱོང་དྲིལ་བསྒྲགས་བྱེད་བཞིན་པའི་
རྣམ་པ་ཡིན།

བོད་ལྗོངས་ཉིན་རེའི་ཚགས་པར་
ཁང་ནས་གནས་ཚུལ་འབྱོར་གསལ།
བོད་ཀྱི་ལོ་གསར་འཆར་ཉེའི་མཚམས་ཏེ་ཟླ་
2ཚེས་26ཉིན། རང་སྐྱོང་ལྗོངས་ཏང་
ཨུད་ཀྱི་རྒྱུན་ལས་ཧྲུའུ་ཅི་གཞོན་པ་དང་
སྲིད་ཁྲིམས་ཨུ་ལྷན་གྱི་ཧྲུའུ་ཅི་ལིའུ་ཅང་
གིས་ལྷ་སར་དགོན་སྡེ་དོ་དམ་ཨུ་ལྷན་གྱི་

ལས་བྱེད་པ་དང་། སྤྱི་བདེ་ཉེན་རྟོག་
པ། མེ་ཟོན་རོགས་སྐྱོབ་མི་སྣ། ཆོས་
ལུཊ་ལས་རིགས་ཀྱི་འཐུས་མི་བཅས་ལ་
གཟིགས་སྐོར་འཚམས་འདྲི་གནང་བ་དང་
དུས་ཆེན་རིང་གི་ཁྲོམ་རའི་མཁོ་སྤྲོད་ལས་
དོན་ལ་ཞིབ་བཤེར་ཡང་གནང་བ་རེད།
ཁོང་གིས་སྤྱི་ཁྱབ་ཧྲུའུ་ཅི་ཞི་ཅིན་ཕིང་གི་

གསུང་བཤད་གལ་ཆེན་དང་མཛུབ་སྟོན་
གལ་ཆེན་གྱི་དགོངས་དོན་མཐའ་གཅིག་ཏུ་
ལག་བསྟར་དོན་འཁྱོལ་བྱེད་པ་དང་།
རང་སྐྱོང་ལྗོངས་ཏང་ཨུད་ཀྱི་ལས་དོན་
བཀོད་སྒྲིག་གཞིར་བཟུང་མི་དམངས་གོང་
དུ་བཀུར་རྒྱུ་མཐའ་འཁྱོངས་དང་།

（པར་ངོས་གསུམ་པར་གཟིགས）

ལིའུ་ཅང་གིས་རང་གྲོང་དུ་བརྟག་ཞིབ་དང་ཞིབ་བཤེར་གནང་སྐབས།
མི་དམངས་གོང་དུ་བཀུར་རྒྱུ་མཐའ་འཁྱོངས་དང་ཞབས་ཞུ་
ལེགས་སུ་བཏང་ནས་མི་རིགས་ཁག་གི་མང་ཚོགས་སྤྲོ་སྣང་
དང་ཞི་མཐུན་ངང་དུས་ཆེན་གཏོང་བའི་འགན་ལེན་

བྱེད་དགོས་པའི་ནན་གསུངས་གནང་བ།
ལྷ་སའི་མཉམ་འདྲེས་སྨྱན་སྦྱོར་ལྟེ་

གནས་སུ་གནས་ཚུལ་འབྱོར་གསལ། ཟླ་
2ཚེས་28ཉིན། རང་སྐྱོང་ལྗོངས་ཏང་ཨུད་
ཀྱི་རྒྱུན་ཨུ་དང་ལྷ་ས་གྲོང་ཨུད་ཀྱི་ཧྲུའུ་ཅི་ཤའོ་
ཡིའུ་ཚའེ་ལྷ་ལྡན་གཙུག་ལག་ཁང་དང་ར་མོ་
ཆེ་གཙུག་ལག་ཁང་དུ་ཕེབས་ཏེ་དུས་ཆེན་
རིང་ལས་གནས་བརྟན་སྲུང་བྱེད་མཁན་གྱི་
འཐབ་ས་མདུན་མའི་ལས་དོན་པར་གཟིགས་
སྐོར་འཚམས་འདྲི་གནང་ཞིང་། གྲོང་ཨུད་
དང་། གྲོང་ཁྱེར་མི་དམངས་འཐུས་ཚོགས་
རྒྱུན་ལས་ཨུ་ཡོན་ལྷན་ཁང་། གྲོང་ཁྱེར་སྲིད་
གཞུང་། གྲོང་ཁྱེར་སྲིད་གྲོས་བཅས་ཀྱི་ཚབ་
ཞུས་ཏེ་ཁོང་ཚོར་ལྷག་བསམ་ཟོལ་མེད་ཀྱིས་
འཚམས་འདྲི་གནང་བར་མ་ཟད། ཁོང་ཚོ་
བརྒྱུད་ནས་བོད་ཀྱི་ལོ་གསར་རིང་ཁྱབ་ཁོངས་
ཁག་ཏུ་ལས་གནས་བརྟན་སྲུང་དང་ལེགས་
སྐྱེས་འབུལ་མཁན་གྱི་འཐབ་ས་མདུན་མའི་
ལས་དོན་པར་སྙིང་ཐག་པ་ནས་ཐུགས་རྗེ་ཆེ་
ཞུས་པ་དང་སྦྲགས་སྨོན་འདུན་བཟང་པོའང་
ཞུས་པ་རེད།

རང་སྐྱོང་ལྗོངས་སྲིད་གྲོས་ཀྱི་ཀྲུའུ་ཞི་
གཞོན་པ་ངག་དབང་དང་། གྲོང་ཁྱེར་གྱི་
དབུ་ཁྲིད་ལི་ཅང་ཤིན་དང་། ཞུས་ཧའེ།
ཀྲང ་ ཁྲུན ་ དབྱང ་ ། སྐལ ་ བཟང ་ ཚེ ་
བརྟན། པ་སངས་རྡོ་རྗེ་བཅས་ལྷན་དུ་
ཕེབས་ཡོད་པ་རེད།

དུས་ཆེན་རིང་ ། བར་སྐོར་ཁྲོམ་
གཞུང་དུ་གློག་སྒྲོན་གསལ་ལ་ཚོན་མདངས་

རྣམ་པར་བཀྲ་ཞིང་། གང་སར་ལོ་གསར་གྱི་
རྣམ་པས་ཡོངས་སུ་ཁེངས་ཡོད། ལྷ་ལྡན་
གཙུག་ལག་ཁང་དང་ར་མོ་ཆེ་གཙུག་ལག་
ཁང་དུ། ཤའོ་ཡིའུ་ཚའེ་ཡིས་ཚང་མ་སྐུ་ལས་

ཁག་སོང་། ལོ་གསར་ལ་བཀྲ་ཤིས་བདེ་
ལེགས་ཞེས་གསུངས་བཞིན་དགོན་སྡེ་དོ་དམ་
ཨུ་ལྷན་གྱི་ལས་བྱེད་པ་དང་།

（པར་ངོས་གསུམ་པར་གཟིགས）

ཤའོ་ཡིའུ་ཚའེ་བོད་ཀྱི་ལོ་གསར་གྱི་ཚེས་གཅིག་ཉིན་གཞི་རིམ་དུ་
ཕེབས་ཏེ་ལྟ་སྐུལ་མཛུབ་ཁྲིད་གནང་བ་དང་འབྲེལ་ལས་གནས་

བརྟན་སྲུང་བྱེད་མཁན་གྱི་འཐབ་ས་མདུན་མའི་
ལས་དོན་པར་འཚམས་འདྲི་གནང་བ།

ཟླ་2ཚེས་28ཉིན། རང་སྐྱོང་ལྗོངས་ཏང་ཨུད་ཀྱི་རྒྱུན་ཨུ་དང་ལྷ་ས་གྲོང་ཨུད་ཀྱི་ཧྲུའུ་ཅི་ཤའོ་
ཡིའུ་ཚའེ་ལྷ་ལྡན་གཙུག་ལག་ཁང་དང་ར་མོ་ཆེ་གཙུག་ལག་ཁང་དུ་ཕེབས་ཏེ་དུས་ཆེན་རིང་ལས་
གནས་བརྟན་སྲུང་བྱེད་མཁན་གྱི་འཐབ་ས་མདུན་མའི་ལས་དོན་པར་འཚམས་འདྲི་གནང་བ་རེད།
པར་འདི་ནི་ཤའོ་ཡིའུ་ཚའེ་ཡིས་ར་མོ་ཆེ་གཙུག་ལག་ཁང་དོ་དམ་ཨུ་ལྷན་གྱི་ལས་བྱེད་པ་དང་ཆོས་
ལུགས་ལས་རིགས་ཀྱི་འཐུས་མིར་བྱམས་བརྩེའི་ངང་འཚམས་འདྲི་གནང་ནས་ཁོང་ཚོར་རེ་རེ་བཞིན་
ཕྱག་བཏང་བ་དང་མཇལ་དར་སྒྲོན་བཞིན་པའི་རྣམ་པ་ཡིན།

ཤིན་ཧྭ་གསར་འགྱུར་ཁང་པེ་ཅིང་
ནས་ཟླ་2ཚེས་28ཉིན་གློག་འཕྲིན་འབྱོར་
གསལ། ཟླ་2ཚེས་28ཉིན་གྱི་ཕྱི་དྲོ། རྒྱལ་
ཁབ་ཀྱི་ཀྲུའུ་ཞི་ཞི་ཅིན་ཕིང་གིས་པེ་ཅིང་མི་
དམངས་ཚོགས་ཁང་ཆེན་མོར་ཨུ་རུ་སུའི་རྒྱལ་
ཕྲན་མཉམ་འབྲེལ་བདེ་འཇགས་ཚོགས་
འདུའི་དྲུང་ཡིག་ཧྲའོ་དབྱི་ཀུའུ་དང་མཇལ་
འཕྲད་གནང་བ་རེད།

ཞི་ཅིན་ཕེང་གིས་ཀྲུང་གོ་དང་ཨུ་རུ་སུ་
གཉིས་ནི་རི་ཆུ་འབྲེལ་བའི་མཛའ་མཐུན་ཁྱིམ་
མཚེས་ཀྱི་རྒྱལ་ཁབ་ཅིག་ཡིན་ལ་གྲོཊ་པོ་བློས་
ཐུབ་ཅིག་ཀྱང་ཡིན། འདི་ལོ་ང་དང་སྲིད་
འཛིན་ཕུའུ་ཅིང་དབར་སྤེལ་རེས་ཐེངས་
གཉིས་བྱས་ནས་ཀྲུང་གོ་དང་ཨུ་རུ་སུའི་
འབྲེལ་བ་འཕེལ་རྒྱས་གཏོང་རྒྱུར་རྩེ་རིམ་གྱི་
ཇུས་འགོད་བཟོས་ཏེ། རྒྱལ་སྤྱི་དང་ས་ཁུལ་གྱི་

གནད་དོན་གལ་ཆེན་རབ་དང་རིམ་པའི་ཐད་
འབྲེལ་གཏུག་གཏིང་ཟབ་བྱས་ཡོད། འདི་ལོ་
ནི་ཀྲུང་གོ་མི་དམངས་ཀྱི་རི་འགོག་དམག་
འཁྲུག་དང་། སུའུ་ལེན་གྱི་རླབས་ཆེན་རྒྱལ་
སྲུང་དམག་འཁྲུག འཛམ་གླིང་གི་ཧྥ་ཤི་སིར་
ངོ་རྒོལ་བྱེད་པའི་དམག་འཁྲུག་བཅས་ལ་རྒྱལ་
ཁ་ཐོབ་ནས་ལོ་ངོ་80འཁོར་བའི་ལོ་ཞིག་ཡིན་
ལ། （པར་ངོས་གསུམ་པར་གཟིགས）

ཞི་ཅིན་ཕིང་གིས་ཨུ་རུ་སུའི་རྒྱལ་ཕྲན་མཉམ་འབྲེལ་
བདེ་འཇགས་ཚོགས་འདུའི་དྲུང་ཡིག་ཧྲའོ་
དབྱི་ཀུའུ་དང་མཇལ་འཕྲད་གནང་བ།

པར་འདི་ནི་ཟླ་2ཚེས་28ཉིན་གྱི་ཕྱི་དྲོ། རྒྱལ་ཁབ་ཀྱི་ཀྲུའུ་ཞི་ཞི་ཅིན་ཕིང་གིས་པེ་ཅིང་མི་དམངས་ཚོགས་ཁང་ཆེན་མོར་ཨུ་རུ་སུའི་རྒྱལ་ཕྲན་མཉམ་
འབྲེལ་བདེ་འཇགས་ཚོགས་འདུའི་དྲུང་ཡིག་ཧྲའོ་དབྱི་ཀུའུ་དང་མཇལ་འཕྲད་གནང་བ།

ཤིན་ཧྭ་གསར་འགྱུར་ཁང་པེ་
ཅིང་ནས་ཟླ་2ཚེས་28ཉིན་གློག་འཕྲིན་
འབྱོར་གསལ། ཟླ་2ཚེས་28ཉིན།
ཀྲུང་གུང་ཀྲུང་དབྱང་ཆབ་སྲིད་ཅུས་ཀྱིས་
ཚོགས་འདུ་འཚོགས་ནས་རྒྱལ་སྲིད་སྤྱི་ཁྱབ་
ཁང་གིས་རྒྱལ་ཡོངས་མི་དམངས་འཐུས་མི་
ཚོགས་ཆེན་སྐབས་བཅུ་བཞི་པའི་ཚོགས་
འདུ་ཐེངས་གསུམ་པར་གྲོས་ཞིབ་བྱ་རྒྱུར་
འབུལ་རྩིས་ཡོད་པའི《སྲིད་གཞུང་གི་ལས་
དོན་སྙན་ཞུའི》མ་ཟིན་ལ་གྲོས་བསྡུར་
གནང་བ་རེད། ཀྲུང་གུང་ཀྲུང་དབྱང་གི་
སྤྱི་ཁྱབ་ཧྲུའུ་ཅི་ཞི་ཅིན་ཕིང་གིས་ཚོགས་
འདུ་གཙོ་སྐྱོང་གནང་བ་རེད།

ཚོགས་འདུའི་ཐོག་བསྟན་དོན།
འདས་ཟིན་པའི་ལོ་གཅིག་ནང་བློ་མཐུན་ཞི་
ཅིན་ཕིང་གིས་སྲོག་ཤིང་གནང་བའི་ཏང་

ཀྲུང ་དབྱང ་གིས ་ཁྱོན ་ཡོངས ་གཅིག ་
འདོམས་དང་ཁ་གཏད་ནན་འཇལ་གྱིས་
ཏང་ཡོངས་དང་རྒྱལ་ཡོངས་མི་རིགས་ཁག་
གི་མི་དམངས་ལ་མཐུན་སྒྲིལ་སྣེ་ཁྲིད་བྱས་
ནས་དཔལ་འབྱོར་དང་སྤྱི་ཚོགས་འཕེལ་
རྒྱས་ཀྱི་དམིགས་ཚད་དང་ལས་འགན་གཙོ་
བོ་བདེ་བླག་ངང་ལེགས་སྒྲུབ་བྱས་ཡོད།
རང་རྒྱལ་གྱི་དཔལ་འབྱོར་འཁོར་སྐྱོད་སྤྱིའི་
ཆ་ནས་བརྟན་པོ་དང་། བརྟན་ཐོག་ཡར་
འཕེལ། སྤུས་ཚད་མཐོ་བའི་འཕེལ་རྒྱས་
ལ་སྐུལ་འདེད་ཏན་ཏིག་བཏང་བ། སྤྱི་
ཚོགས་ཀྱི་ཁྱོན་ཡོངས་བརྟན་ལྷིང་རྒྱུན་
འཁྱོངས་བྱས་པ། ཀྲུང་གོའི་ལུགས་ཀྱི་
དེང་རབས་ཅན་དུ་འགྱུར་བའི་གོམ་སྟབས་
བརྟན་པོར་སྤོས་ཡོད།

ཚོགས་འདུའི་ཐོག་ནན་གསུངས་

གནང་དོན། འདི་ལོ་ནི་ལོ་ལྔ་ཚན་བཅུ་
བཞི་པ་མཇུག་འགྲིལ་བའི་ལོ་ཞིག་ཡིན་
པས། སྲིད་གཞུང་གི་ལས་དོན་ལེགས་
པར་བསྒྲུབ་དགོས་ན་བློ་མཐུན་ཞི་ཅིན་ཕིང་
གིས་སྲོག་ཤིང་གནང་བའི་ཏང་ཀྲུང་དབྱང་
གི་འགོ་ཁྲིད་བརྟན་པོའི་འོག ཞི་ཅིན་
ཕིང་གི་དུས་རབས་གསར་པའི་ཀྲུང་གོའི་
ཁྱད་ཆོས་ལྡན་པའི་སྤྱི་ཚོགས་རིང་ལུགས་ཀྱི་
དགོངས་པ་མཛུབ་སྟོན་དུ་བྱས་ཏེ་ཏང་གི་
ཚོགས་ཆེན་ཉི་ཤུ་པ་དང་སྐབས་ཉི་ཤུ་པའི་
ཀྲུང་ཨུ་ཚང་འཛོམས་གྲོས་ཚོགས་གཉིས་པ་
དང་གསུམ་པའི་དགོངས་དོན་ཁྱོན་ཡོངས་
ནས་ལག་བསྟར་དང་། ཀྲུང་དབྱང་གི་
དཔལ་འབྱོར་ལས་དོན་ཚོཊ་འདུའི་བཀོད་
སྒྲིག་ལྟར།

（པར་ངོས་གཉིས་པར་གཟིགས）

ཀྲུང་གུང་ཀྲུང་དབྱང་ཆབ་སྲིད་ཅུས་ཀྱིས་ཚོགས་
འདུ་འཚོགས་ནས་སྲིད་གཞུང་གི་ལས་ཀའི་

སྙན་ཞུར་གྲོས་བསྡུར་གནང་བ།
ཀྲུང་གུང་ཀྲུང་དབྱང་གི་སྤྱི་ཁྱབ་ཧྲུའུ་ཅི་ཞི་ཅིན་

ཕིང་གིས་ཚོགས་འདུ་གཙོ་སྐྱོང་གནང་བ།


